Kopja Informali ta' Sentenza

QORTI TA' L-APPELL

S.T.0. PRIM IMHALLEF
SILVIO CAMILLERI

ONOR. IMHALLEF
GIANNINO CARUANA DEMAJO

ONOR. IMHALLEF
NOEL CUSCHIERI

Seduta tas-26 ta' April, 2013

Appell Civili Numru. 948/2005/1

Vincenza Aquilina, kemm f'isimha propio kif ukoll
bhala prokuratri¢i ghan-nom u in rapprezentanza ta'
huha Joseph Calleja; Anthony Calleja u Maria Vella,
bhala prokuratri¢i ghan-nom u in rapprezentanza ta'

ommha Carmen Jones
V.
1. John Calleja SNR u martu Sylvia Calleja
2. John Calleja JNR u martu Andrea Calleja Seiler

1. Dan huwa appell tal-konvenuti minn sentenza
moghtija mill-Prim’Awla tal-Qorti Civili fit-12 ta’ Novembru
2009 li biha ntlaqghet talba tal-atturi taht l-art. 1527 tal-
Kodi¢i Civili biex tithassar kirja maghmula minn kom-
pussessur minghajr il-kunsens tal-kom-pussessuri |-ohra.

2. ll-fatti relevanti huma dawn: L-atturi u I-konvenut
John Calleja senior huma ahwa u flimkien huma sidien ta’
immobbli fSan Gwann. ll-konvenut John Calleja senior,
minghajr ma kiseb qabel il-kunsens tas-sidien I-ohra, I-
atturi, kera I-fond lil ibnu, il-konvenut I-iehor John Calleja
junior, u martu Andrea Calleja Seiler b’kitba privata tas-26
t'Awissu 2004 u b’kera ta’ mija u tmenin lira (Lm180) —
dags erba’ mija u dsatax-il euro u disgha u ghoxrin
centezmu (€419.29) — fis-sena.

3. Billi kienu tal-fehma illi dan il-kiri sar bi ksur tal-art.
1527 tal-Kodiéi Civili l-atturi fethu din il-kawza u talbu t-
thassir tal-kiri u I-izgumbrament tal-konvenuti John Calleja
junior u martu Andrea Calleja Seiler.

4., Fiz-zmien meta sar il-kiri I-art. 1527 tal-Kodi¢i Civili
kien ighid hekk:

“1527. Il-kiri li jsir minn wiehed mill-kom-pussessuri tal-
haga, minghajr awtorizzazzjoni b’sentenza tal-qorti
kompetenti jew minghajr il-kunsens ta’ xi wiehed mill-kom-
pussessuri |-ohra, jista’ fuq talba ta’ dan il-kom-pussessur
l-iehor, jigi annullat, kemme-il darba din it-talba ssir fi Zzmien
xahrejn minn dak in-nhar li dan il-kom-pussessur I-iehor
ikun sar jaf b’dak il-kiri.”

5. ll-konvenuti ressqu l-ec¢ezzjoni, fost ohrajn li mid-
decizjonijiet dwarhom ma sarx appell, illi “I-attri¢i Vincenza
Aquilina kienet taf bl-okkupazzjoni tal-fond mill-e¢cipjent
John Calleja junior gabel ma rregistrat |-oppozizzjoni
taghha ghal-lokazzjoni” (it-tielet ecezzjoni); u illi “talba
ghal zgumbrament minn fond ta’ proprjeta komuni tirrikjedi
I-kunsens tal-komproprjetarji kollha u mhux ta’ whud
minnhom biss” (ir-raba’ e¢cezzjoni).

6. Wagqt is-smigh tal-kawza tnejn mill-atturi -
Vincenza Aquilina u Joseph Calleja — bighu sehemhom fil-
proprjieta lill-konvenuti John Calleja junior u Andrea
Calleja Seiler u ghalhekk ¢edew il-kawza, li izda tkompliet
mill-atturi I-ohra Anthony Calleja u Carmen Jones.

7. Bis-sentenza tat-12 ta’ Novembru 2009 |i minnha
sar dan l-appell l-ewwel qorti laqghet it-talbiet tal-atturi
wara li ghamlet dawn I-osservazzjonijiet:

‘i din il-kawza kienet qed issir mill-atturi Vincenza
Aquilina, Joseph Calleja, Anthony Calleja u Carmen
Jones bhala ko-proprjetarji tal-fond F/H, 8A, Trig San
Gwann tal-Gharghar, San Gwann, fejn ged jallegaw li I-

konvenut, il-ko-proprjetarju l-iehor John Calleja snr, kera lil
ibnu I|-konvenut l-iehor John Calleja jnr, l-istess fond
minghajr il-kunsens taghhom u dan permezz ta’ skrittura
privata datata 26 ta’ Settembru 2004, u ghalhekk wara i
skoprew din il-lokazzjoni biss fis-26 ta’ Awissu 2005 huma
ghamlu din il-kawza sabiex ai termini tal-artikolu 1527 tal-
Kap. 16 jannullaw I-istess lokazzjoni u konsegwentement
l-istess konvenuti John Calleja u martu jigu zgumbrati mill-
istess fond u terga’ titgieghed is-serratura antika fl-istess
fond u fin-nuggas l-atturi jigu awtorizzati sabiex jaghmlu
dawk ix-xoghlijiet necessarji a spejjez tal-konvenuti.

“llli permezz ta’ nota ta’ ¢essjoni datata 5 ta’ Marzu 2009 |-
atturi Vincenza Aquilina u Joseph Calleja ¢edew I-atti tal-
kawza fisimhom u ghalhekk din |-azzjoni baqghet ferma
fil-konfront tal-atturi Anthony Calleja u Carmen Jones.

‘i hemm ukoll ir-raba’ eccezzjoni fejn jinghad li sabiex
tirnexxi din l-azzjoni hemm bzonn il-kunsens tal-ko-
proprjetarji kollha, u dan ma huwiex hemm, kemm ghaliex
meta giet istitwita din il-kawza ovvjament John Calleja snr
ma kienx inkluz bhala attur (u dan ma setax ikun mod
iehor ghaliex il-kawza saret kontra tieghu ghaliex huwa
kien li dahal f’kirja ma’ ibnu I-konvenut I-iehor John Calleja
jnr), u issa peress li l-atturi Vincenza Aquilina u Joseph
Calleja cedew l-atti tal-kawza fisimhom ghaliex bighu
sehemhom mill-istess proprjeta lill-konvenuti John Calleja
jnr u lil martu Andrea Calleja.

“Illi izda din |-e¢¢ezzjoni hija bla ebda fundament legali u
dan peress li tali azzjoni skont id-disposizzjonijiet tal-
artikolu 1527 tal-Kap. 16 hija disponibbli ghal kull ko-
proprjetarju ...

‘i dwar l-azzjoni attri¢i jirrizulta li din saret a bazi tal-
artikolu 1527 tal-Kap 16 ...

“llli abbazi tal-istess jidher ¢ar li t-terminu ta’ xahrejn jibda
jiddekorri mhux mid-data tal-istess skrittura, izda minn dak
in-nhar li I-ko-proprjetarji jew kom-pussessuri jsiru jafu bil-
kirja lamentata, u mill-atti processwali jirrizulta li |-atturi
saru jafu bil-kirja li saret mill-konvenut John Calleja snr
favur ibnu I-konvenut John Calleja jnr permezz ta’ skrittura
privata datata 26 ta’ Awissu 2004, biss permezz ta’ ittra
tal-Avukat Dr Vincent Falzon datata 23 ta’ Awissu 2005
(Dok. “C” — fol. 12) li kien ged jirrispondi ghall-ittra legali

datata 19 ta’ Awissu 2005 fejn il-konvenut John Calleja jnr
gie interpellat mill-atturi kollha li ghamlu |-kawza sabiex
jizgombraw mill-fond de quo.

“Illi fil-fatt jirrizulta mill-provi li I-kontendenti ahwa Calleja
kienu fdiskussjonijiet bejniethom ghar-redazzjoni u
pubblikazzjoni tad-dikjarazzjonijiet causa mortis
konsegwenti ghall-mewt ta’ ommhom, u fil-fatt minhabba
disgwid bejniethom kienu saru wkoll denunzji separati
datati 15 u 16 ta’ Settembru 2004, u f'dan il-perjodu xi
whud mill-partijiet kienu acc¢edew fil-fond de quo li sa dak
iz-zmien ma kienx okkupat minn John Calleja jnr. Illi
jirrizulta li fit-18 ta’ Awissu 2005 Vincenza Aquilina kienet
marret fl-ufficju tal-Korporazzjoni Enemalta sabiex
taghmel verifika tal-kontijiet tad-dawl u ilma li I-konvenut
ma kienx ged jghaddilha u sabet li |-kontijiet ma kinux ged
jinhargu fisem l-eredi ta’ ommha Giovanna Calleja, izda
fisem John Calleja, u kien hawn li hija ¢cemplet lil John
Calleja snr u ghall-ewwel darba infurmaha bil-kirja li huwa
ghamel wahdu u minghajr |-atturi favur ibnu. B’dan hija
avzat lil huha Anthony Calleja, u wara ntbaghatet ittra
legali datata 19 ta’ Awissu 2005 lill-konvenut u dak in-nhar
stess sabet |li s-serratura tal-fond de quo kienet inbidlet
b’mod li ma setghatx tac¢edi ghall-istess fond. Dan jinsab
ikkoroborat mix-xhieda tal-atturi u adirittura mill-konvenut
John Calleja snr stess li sostna li kien fis-sajf tal-2005 i
Vincenza kienet stagsietu dwar il-kontijiet u huwa jghid i
“kien dak il-mument illi jiena kont informajtha illi jien kont
krejt il-fond lit-tifel tieghi”. ... [G]halhekk it-tielet eccezzjoni
prezentata fit-terminu indikat fl- artikolu 1527 tal-Kap. 16.”
8. ll-konvenuti appellaw minn din is-sentenza b’rikors
tal-1 ta’ Dicembru 2009 u [-atturi wiegbu fit-8 ta’ Jannar
2010.

9. Fl-ewwel aggravju taghhom il-konvenuti jghidu illi |-
atturi kienu jafu bil-kiri aktar minn xahrejn gabel ma fethu
I-kawza. Ifissru dan I-aggravju hekk:

“Ii jirrizulta mill-atti pro¢esswali li meta fid-19 ta’ Awissu
2005 intbaghtet ittra mill-Avukat Mifsud Cutajar lil John
Calleja jnr, l-atturi kollha kienu jafu bil-lokazzjoni. Pero
minn dan ma jistax jigi inferit, kif ghamlet I-ewwel qorti, Ii I-
konoxxenza tal-lokazzjoni twieldet fdik id-data. L-
appellanti jikkontestaw li Vincenza Aquilina kienet taf bil-

ftehim ferm qgabel u gatt ma wriet |-oggezzjoni taghha.
Hawnhekk huwa tajjeb li wiehed jghid li Aquilina hija dik li
kellha I-ikbar interess li tizgombra |-konvenut mill-fond de
guo u hija stess c¢ediet din il-kawza stante |i ttrasferiet I-
interess taghha fil-fond lill-konvenut John Calleja jnr.
Jirrizulta tul il-process li Vincenza Aquilina kienet I-unika
persuna ohra li kellha ¢-¢wievet tal-fond u rrizulta wkoll li
kienet marret fil-fond diversi drabi gabel li John Calleja jnr
beda jghix fil-fond in kwisjtoni.

‘i l-appellanti  jikkontendu |i huwa inverosimili i
b’kumbinazzjoni waqfet tmur gewwa dan il-fond meta
beda jghix fiha I-konvenut appellant. Fuq it-telefonata bejn
Aquilina u Calleja snr, I-esponenti jghidu Aquilina kienet
taf bil-kija minn hafna qabel din I-istess telefonata
minkejja li dakinhar tkellmu fuq il-kirja in kwsitjoni. In oltre,
kif intgal hawn fuq, I-ewwel qorti ddecidiet li |-azzjoni
kienet entro termine minhabba I-inferenzi mix-xhieda izda
minghajr ebda konferma espli¢ita tal-atturi li jghidu meta
ezatt kienet il-gurnata meta saru jafu bil-kirja.

‘i kien jinkombi lill-atturi li jipprovaw li hija saret fil-
perjodu ta’ xahrejn ghaliex huma geghdin jallegaw li fil-fatt
sar entro terminu izda fil-fatt I-atturi nagsu milli jispecifikaw
meta effettivament saru jafu bil-lokazzjoni u dan in
sostenn tat-talba taghhom stess, u konsegwentement ma
hemmx prova konkreta u certa jekk il-perjodu ta’ xahrejn
kienx skada. In oltre, Il-attrici Aquilina m’hix iktar parti in
kawza sabiex tikkonferma meta effettivament saret taf bil-

lokazzjoni.”

10. Din il-gorti ma tistax tagbel mal-asserzjoni tal-
konvenuti illi I-ittra tad-19 ta’ Awissu 2005" mill-Avukat
Mifsud Cutajar lil John Calleja jnr turi li “l-atturi kollha
kienu jafu bil-lokazzjoni”. F’dik I-ittra ma tissemma ebda
lokazzjoni; Il-ittra tghid biss illi “l-ahwa eredi gew a
konoxxenza tal-fatt li int u martek ged tokkupaw il-post
taghhom ... illegalment u abuzivament” u “li inti la

ghandek titolu validu fil-ligi biex tidhol fil-post u langas
ghandek permess minnhom sabiex taghmel dan”.

11. Barra minn hekk, kif osservat |-ewwel qorti, kien |-
istess konvenut John Calleja senior illi, fl-affidavit tieghu

! Foll. 25 et seq. tal-process tal-ewwel qorti.

mahluf fil-15 ta’ Novembru 20062, stqarr kemm illi “mis-
sajf ta’ 2004 sas-sajf 2005 huti gatt ma dahlu fil-post u
gatt ma stagsewni dwaru” kif ukoll illi “kien biss ... fis-sajf
tal-2005 ... illi jien kont infurmaijtha [lil Vincenza Aquilina]
illi jien kont krejt il-fond lit-tifel tieghi”.

12. Langas ma hu minnu illi [-atturi “nagsu milli
jispecifikaw meta effettivament saru jafu bil-lokazzjoni”,
ghax fl-istqarrija mahlufa® taghhom ighidu “illi I-atturi saru
jafu b’din il-lokazzjoni permezz ta’ ittra tal-Avukat Dottor
Vincent Falzon datata 23 ta’ Awissu 2005, fis-26 ta'
Awissu 2005”.

13. Barra minn hekk, ukoll jekk, kif jipprovaw
jargumentaw il-konvenuti (ghalkemm bla ma jikkonvincu lil
din il-gorti), Vincenza Aquilina kienet taf bil-kirja, dan
jikkomprometti biss id-dritt ta’ azzjoni ta’ Vincenza
Aquilina u mhux tal-atturi I-ohra, u Vincenza Aquilina llum
harget mill-kawza ghax bighet sehemha fil-proprjeta.

14.  Dan l-aggravju huwa ghalhekk mi¢hud.

15.  Fit-tieni aggravju I-konvenuti jghidu illi lum John
Calleja junior huwa kom-proprjetarju tal-fond ghax kiseb I-
ishma ta’ tnejn mill-atturi, u ghalhekk bis-sahha tal-ius
superveniens jista’ jingeda bil-fond tant l-art. 491 tal-
Kodi¢i Civili u ma ghandux jigi zgumbrat mill-fond ghax
“skond il-gurisprudenza komproprjetarju jista’ jibga’ fit-
tgawdija esklussiva tal-haga in komun, almenu sal-gasma,
jekk hu jkun fit-tgawdija esklussiva tal-oggett minn gabel
ma tinholoq il-komproprjeta”.

16.  Dan kien ikun minnu li kieku |-pussess, meta beda,
kien wiehed lecitu izda mhux meta jkun sar, kif sar fil-kaz
tallum, bi ksur tal-ligi. Barra minn hekk, John Calleja
junior ma kienx “fit-tgawdija esklussiva tal-oggett minn
gabel ma [nholqot] il-komproprjeta” ghax il-fond ga kien
proprieta komuni meta dahal fih.

17.  Barra minn hekk, ma jistax jinghad illi, kif irid I-art.
491(b) tal-Kodi¢i Civili, John Calleja junior ma huwiex
gieghed jingeda “bil-haga kontra I-interess tal-komunjoni,
jew b’'mod li ma jhallix lill-komproprjetarji 1-ohra jinqdew
biha in komun skond il-jeddijiet taghhom™. Il-fatt biss illi

2 Foll. 125 et seq. tal-process tal-ewwel qorti.

3 Fol. 4 tal-process tal-ewwel gorti.
* Ara Emanuela Farrugia et v. Nazzareno Fenech P.A. 9/10/2003.

jippretendi jeddijiet esklussivi ga huwa kontra l-interess
tal-komunjoni u ma jhallix lill-komproprjetarji |-ohra
jingdew bil-proprjeta kif ghandhom jedd li jaghmlu.

18.  Dan l-aggravju wkoll huwa ghalhekk mi¢hud.

19. It-tielet aggravju tal-konvenuti huwa dwar I-
ecctezzjoni “fejn jinghad li sabiex tirnexxi din I-azzjoni
hemm bzonn il-kunsens tal-ko-proprjetarji kollha”. Wara li
jiccitaw sentenzi illi jghidu illi I-kom-pussessuri kollha jridu
jkunu parti fkawza bhal dik tallum, ighidu illi din il-
kondizzjoni giet niegsa fil-kawza tallum ghal raguni li
huma fissruha hekk:

“... huwa ¢ar li meta l-atturi Vincenza Aquilina u Joseph
Calleja pprezentataw nota fis-seduta tal-5 ta’ Marzu 2009
(fol. 125] ta’ cessjoni ghall-kawza gew meno I-principji ... li
hawn [recte huwa] necessarju li I-komproprjetarji kollha
jridu jkunu parti in kawza u dan fis-sens li issa I-
komproprjetarji John Calleja jnr sar komproprjetarju tal-
fond u ovvjament sia huwa u sia John Calleja snr
joggezzjonaw ghall-izgumbrament ta’ Calleja jnr.
“‘Ghalhekk I-appellanti jsostnu li t-tieni talba attri¢i, u cioe
dik ghall-izgumbrament mill-fond de quo, ma hijiex
legalment sostenibbli peress illi din it-talba ta’ proprjeta
komuni [sic] tirrikjedi I-kunsens tal-komproprjetarji kollha u
mhux ta’ whud minnhom biss u dan a bazi ta’
gurisprudenza assodata ...”

20. Dan l-aggravju huwa assurd.

21. Kwantu ghal Vincenza Aquilina u Joseph Calleja,
dawn ma baqghux kom-proprjetarji wara li bighu
sehemhom u ghalhekk ma ghadhiex mehtiega I-prezenza
taghhom fil-kawza.

22.  Kwantu ghal John Calleja senior et junior, li hu
mehtieg hu li dawn ikunu parti fil-kawza, izda mhux bilfors
bhala atturi. Li tghid li huwa mehtieg il-kunsens taghhom
bhala atturi huwa manifestament assurd u jistultifika ghal
kollox I-art 1527 ghax il-kom-proprjetarju li jkun kera |-fond
minghajr il-kunsens tal-ohrajn gatt ma huwa sejjer jaccetta
li jkun attur biex iwaqqa’ dak li ghamel huwa stess.

23. Dan l-aggravju, li I-gorti tqisu bhala ghalkollox
fieragh, huwa ghalhekk mi¢hud.
24.  ll-qgorti ghalhekk tichad I-appell u tikkonferma s-

sentenza appellata, nhlief illi t-terminu ta’ disghin (90) jum
moghti fis-sentenza huwa mnaqqgas ghal xahrejn li jibdew

Pagna 7 minn 8
Qrati tal-Gustizzja



Kopja Informali ta' Sentenza

ighaddu millum. L-ispejjez kollha tal-appell ihallsuhom il-
konvenuti flimkien.

< Sentenza Finali >

Pagna 8 minn 8
Qrati tal-Gustizzja



